
蟲魚中品 

伏翼 

原文 

味鹹，平。主目瞑，明目，夜視有精光。久服，令人喜

樂，媚好無憂。一名蝙蝠。生川谷（舊部禽部，今移）。 

 

註釋 

《吳普》曰︰伏翼，或生人家屋間。立夏后，陰乾，治目冥，令人夜視有光

（《藝文類聚》）。  

《名醫》曰︰生太山及人家屋間。立夏后采，陰乾。  

案︰《說文》云︰蝙，蝙蝠也；蝠，蝙蝠，服翼也。《廣雅》云︰伏翼，飛

鼠，仙鼠，也。《爾雅》云︰蝙蝠，服翼。《方言》云︰蝙蝠，自關而東，謂之伏

翼，或謂之飛鼠，或謂之老鼠，或謂之仙鼠；自關而西，秦隴之間，謂之蝙蝠；

北燕謂之 。李當之云︰即天鼠。 

 

 


